
TIJORAT BANKLARI REYTINGIGA 
TAʼSIR QILUVCHI ASOSIY MOLIYAVIY 
KOʻRSATKICHLAR TAHLILI
Karabayev Nodir Abduhamidovich
“El-yurt umidi” jamgʻarmasi boʻlim boshligʻi

Annotatsiya: Ushbu maqolada tijorat banklarini reytingini aniqlashda foydalaniladigan moliyaviy koʻrsatkichlar tahlili va 
ularni qoʻllash orqali banklarning reytingiga taʼsir qiluvchi moliyaviy munosabatlar oʻrganilgan.

Kalit soʻzlar: reyting, bank reytingi, CAMELS reyting tizimi, Delfi usuli, bank xarajatlari, bank aktivlari, ishonchli mijoz, Fitch 
Ratings, Standard & Poorʼs va Moodyʼs Investors Service agentliklari. 

Abstract: In this article, the analysis of financial indicators used in determining the rating of commercial banks, and the 
financial relations that affect the rating of banks through their application are studied.

Key words: rating, bank rating, CAMELS rating system, Delphi method, bank costs, bank assets, reliable customer, Fitch 
Ratings, Standard & Poor's and Moody's Investors Service agencies.

Аннотация: В статье проводится анализ финансовых показателей, используемых при определении рейтинга 
коммерческих банков, а также изучаются финансовые отношения, которые влияют на рейтинг банков посредством 
их применения.

Ключевые слова: рейтинг, рейтинг банка, рейтинговая система CAMELS, метод Дельфи, банковские издержки, 
банковские активы, надежный клиент, рейтинговые агентства Fitch, Standard & Poor's и Moody's Investors Service.

K I R I S H
Tijorat banklari yoki butun bank tizimining ijobiy reytingi haqidagi yangiliklar aholi va mahalliy tadbirkorlar 

qiziqishini uygʻotadi. Chunki ularning kundalik moliyaviy faoliyatida qarorlar qabul qilishida bunday maʼlumotlar 
oʻz taʼsirini koʻrsatmay qolmaydi. Ayniqsa, ular bank aksiyadorlari va investorlar, shuningdek, hukumat hamda 
boshqa moliya institutlari chiqaradigan qarorlarga taʼsir koʻrsatadi. Reyting bank moliyaviy-iqtisodiy holatini 
harakaterlab, kapital yetarliligi koʻrsatkichi kabi eng oddiy nisbatlardan farq qiluvchi, jahondagi yetakchi reyting 
agentliklarining murakkab koʻrsatkichlaridan iboratdir. Shuning uchun tijorat banklari reytingini belgilash tartibiga 
boʻlgan qiziqish juda yuqori. Bu uslub tijorat banklari orasida aniq bir bankning holatini qiyoslash imkoniga ega 
boʻlishi kerak. Moliya fanida reyting – banklar faoliyatini baholashning asosiy instrumenti deb qaraladi. Jahonda 
bank reytinglari juda koʻplab agentliklar tomonidan ishlab chiqiladi.

Global Finance dunyoning 500 ta eng yirik banklari reytingini Fitch Ratings, Standard & Poorʼs va Moodyʼs 
Investors Service agentliklarining xorijiy valyutadagi uzoq muddatli reytinglari asosida tuzadi. Mumkin boʻlgan 
hollarda operatsion kompaniyalar emas, balki xolding kompaniyalarining reytinglari qoʻllaniladi, va boshqa 
banklarga toʻliq tegishli boʻlgan banklar kiritilmaydi. Har bir reyting toʻplami Fitch Solutions va Moodyʼs tomonidan 
taqdim etilgan soʻnggi yillik hisobot davri maʼlumotlari asosida banklarni aktivlari hajmi boʻyicha tartibga soladi.

Yuqoridagilarni hisobga olgan holda, tijorat banklarining iqtisodiy va moliyaviy koʻrsatkichlari bilan eʼlon 
qilingan reyting koʻrsatkichlari orasidagi oʻzaro bogʻliqliklarni tadqiq etishdan iborat ekanligini belgilab olamiz. 
Aniqlangan natijalar shundan dalolat beradiki, moliyaviy siyosatning eʼtibor qaratilgan elementlari yordamida 
bank reytingiga taʼsir koʻrsatish mumkin. Reyting agentliklari tomonidan aniqlangan reyting koʻrsatkichlari 
mamlakatning moliyaviy barqarorligi uchun juda muhim ahamiyat kasb etadi. Reyting koʻrsatkichi Oʻzbekiston 
tijorat banklariga xalqaro moliyaviy institutlar kredit liniyalarini jalb qilishda katta rol oʻynaydi. Yuzaga kelgan 
xalqaro moliyaviy inqirozdan soʻng moliyaviy yoʻqotishlar sababli investorlarning reyting koʻrsatkichlariga boʻlgan 

ishonchi bir muncha pasladi; shu sababli qator mamlakatlarda, jumladan, Oʻzbekistonda ham mamlakat ichida 
reyting agentliklarini tartibga solish choralari koʻrib chiqildi1.

Oʻzbekiston Respublikasi Prezidentining 2023-yil 11-sentyabrdagi PF-158-son Farmoni 50-maqsad “Bank 
tizimida islohotlarni jadallashtirish, bank xizmatlari bozori hajmini oshirish va sohada raqobatni rivojlantirish”da 
“Banklarga xalqaro tan olingan minimal standart va talablarni joriy qilish orqali meʼyorlar va nazorat bazalarini 
takomillashtirish” vazifasi kiritilgan2. Ushbu vazifani amalga oshirishda tijorat banklarini xalqaro amaliyotda 
keng qoʻllanilib kelayotgan reytingni aniqlash metodlaridan foydalanish bugungi kunning muhim va dolzarb 
masalalaridan hisoblanadi.

M A V Z U G A  O I D  A D A B I Y O T L A R  S H A R H I
Tijorat banklari reytingini aniqlashda ularni moliyaviy koʻrsatkichlaridan foydalanishda eʼtiborga olinishi 

zarur boʻladigan koʻrsatkichlar tizimini shakllantirishda turli metodlardan foydalaniladi. Ushbu metodlarni qoʻllash 
orqali har bir davlatda oʻzining milliy reyting tizimini yaratish yoki tan olingan reytingni aniqlash metodlaridan 
foydalanish boʻyicha koʻplab tadqiqotlar olib borilgan.

JCR ER tomonidan qoʻllaniladigan bank reyting tizimlari yetarlicha koʻp qirrali boʻlib, ular reyting natijalari 
bank holatlarini zaiflashtirmaydi yoki samarasiz qilmaydi. Reyting metodologiyasining muhim jihati banklar 
faoliyat sohalarini, ushbu yoʻnalishlar bilan bogʻliq risklarni, bank rahbariyati va hamkorlarining umidlari va 
maqsadlarini, yuzaga kelishi mumkin boʻlgan oʻzgarishlar hamda umumiy ijtimoiy-iqtisodiy muhitdagi barcha 
hodisalarni tushunishga urinishdir. Shuningdek, makrodarajada va bankning joriy holatida xalqaro miqyosda 
toʻgʻri keladigan nuqtayi nazarga kelish va noyob, tarmoq, mintaqaviy hamda milliy vaziyatlarni xolisona 
baholash zarur3.

Keyingi tadqiqotlarda “Koʻrib chiqish birlashtirilgan yozuvlar, jadvallar va reyting jarayonining hisobotlariga 
asoslanadi. Shu bilan birga, reytingning maqsadi va turiga qarab, bank guruhi, xolding kompaniyalari yoki 
garov/kafolat majburiyatlari boʻlgan boshqa shaxslarning, garchi ular iyerarxik tuzilmaga ega boʻlmasa ham, 
individual yozuvlarini koʻrib chiqish kerak boʻlishi mumkin” deb hisoblaydilar4.

Iqtisodchi olimlar Xau va boshq. oʻzlarining maqolasida dunyodagi uchta yirik reyting agentliklarining 
koʻrsatkichlarni prognoz qilish va ularning reyting tizimi sifatini taqqoslashga harakat qilgan. Mualliflar oʻz 
tadqiqotlarida “reytinglar sifati moliyaviy tizim holatiga bogʻliq ekanligini tasdiqlaganlar va moliyaviy inqiroz davri 
mobaynida turli xil reyting tizimlari juda muhim axborot manbai boʻlib xizmat qilgan” deb qayd etganlar5.

Ularning fikricha, bank investitsiya reytingini bilgan holatda reytinglarga asoslangan holda kutilayotgan 
“xavf”ni bashorat qilish mumkin emas. Reytinglar hisoblanayotganda yirik reyting agentliklari mamlakatlardagi 
moliyaviy hisobotlarga qoʻyilgan talablarning xilma-xilligini hisobga olishlari kerak. Agentliklarning turli omillarga 
nisbatan siyosati ham bir-biridan farq qiladi. Misol uchun, Standard & Poorʼs bank hajmi taʼsirini va davlatlar 
omillarini Moodyʼs va Fitch reytinglariga nisbatan qatʼiyroq baholaydi. Koʻpgina hollarda bank reytingi agentlik 
va bank oʻrtasidagi aloqalarga, shuningdek, reyting qiymati, hajmi va banklar faoliyatiga bogʻliq. Mualliflarning 
fikricha, banklarni davlat tomonidan qoʻllab-quvvatlashning turli shakllari (xolis ishtirok etish, hukumat kafolatlari) 
banklarning reytingiga taʼsir koʻrsatmaydi6.

Ayrim tadqiqotchilar fikricha, “Buxgalteriya hisobi yoki axborot tizimi yoki audit sifati kabi tegishli koʻrsatkichlar 
reyting tizimlarida ham muhim rol oʻynaydi. Boshqa tomondan, tadqiqotga kiritilgan turli reyting tizimlari orasida 
bank (yoki shunga oʻxshash) bilan omil munosabatlaridan foydalanish sezilarli darajada farq qiladi”.

Tadqiqotlarda “Bank tizimining tashqi zarbalar, bozor risklari va davriy iqtisodiy rivojlanishdan yuqori 
darajada zaifligi uning barqarorligi va raqobatbardoshligini baholash va bashorat qilish uchun turli xil vositalarni 
ishlab chiqishga taʼsir qiladi. Bunday vosita reytingni baholash, xususan, ixtisoslashgan xalqaro reyting 
agentliklari tomonidan qoʻllaniladigan reyting metodologiyasidir” deb hisoblashadi7.

Bazel kelishuvining amalga oshirilishi (2004-yil) va uni yanada takomillashtirish reyting modellarini ishlab 
chiqish va qoʻllash uchun ragʻbatlantiruvchi omil boʻldi. Bazel III ixtisoslashtirilgan ichki reyting tizimlarini 
joriy etishni tavsiya qildi, ular asosida qarz oluvchilar reytingi baholanadi va shakllangan zaxiralar darajasi 
ularning darajasiga mos ravishda tanlanadi. Bazel III yondashuvi bank kapitalining yetarliligini baholashda qarz 
oluvchilarning kredit reytinglaridan foydalanishni tavsiya qiladi. Ilgʻor ichki reyting usulidan foydalanish tavsiya 

1	  https://gfmag.com/banking/worlds-safest-banks-2023-global-100/
2	 https://lex.uz/ru/docs/6600413 (Oʻzbekiston Respublikasi Prezidentining 2023-yil 11-sentyabrdagi PF-158-son Farmoni)
3	 https://www.jcrer.com.tr/en/methodology/bank-and-financial-institutions-credit-rating-methodology/bank-credit-rating-methodology
4	 https://www.spglobal.com/_assets/documents/ratings/research/101589446.pdf
5	 Harald Hau, Sam Langfield and David Marques-Ibanez. Bank ratings what determines their quality?  Working paper series no 1484 

/ october 2012. 43 rr.
6	 https://journals.muni.cz/fai/article/view/11645
7	 Yelena Mixaylovna Grigoryeva, Darko Vukovich. Metodika otsenki reytingov bankov i ix konkurentnыx pozitsiy: obzor osnovnыx 

reytingovыx agentstv. Vestnik RUDN. Seriya: Ekonomika 2020 Tom. 28 №1 23-30 http://journals.rudn.ru/ Economics

etiladi — IRB-yondashuvi (Internal Ratings-Based Approach) yoki akkreditatsiyalangan reyting agentliklarining 
reytinglaridan foydalanish.

Biroq, bankning kredit reytingi agentliklar tomonidan baholanadigan bir nechta koʻrsatkichlarga bogʻliq. 
Bank reytinglarini baholashda investorlar va manfaatdor tomonlar koʻpincha Fitch Ratings (Fitch), Moodyʼs 
Investors Service (Moodyʼs) va Standard & Poorʼs (S&P) kabi yirik kredit reyting agentliklarining metodologiyasi, 
mezonlari va hisobotlaridan foydalanadilar. Ushbu institutlar bankning ichki kredit layoqatliligi va bankning defolt 
reytingiga taʼsir etuvchi tashqi omillarni hisobga olgan holda reyting banklari uchun oʻxshash metodologiyaga 
ega.

Birinchidan, ular bankning ichki yoki sof moliyaviy quvvatini, hayotiylik reytingini (masalan, operatsion 
muhit, moliyaviy maʼlumotlar, boshqaruv va operatsion samaradorlik, tavakkalchilikdan qochish), maʼlum 
bir mintaqadagi ishbilarmonlik muhitini (makroiqtisodiy omillar), toʻlamay qolish xavfi va qarz nisbatlarini 
baholaydilar. Ular bank reytinglarini baholashda kredit riskini miqdoriy baholashdan (moliyaviy koʻrsatkichlar) 
va ekspert baholashlaridan (sifat koʻrsatkichlari) foydalanganlar. Reyting agentliklari banklarning risklari va 
reytinglarini baholashini hisobga olsak, bu jarayon qanday amalga oshirilayotganini tushunish juda muhim, 
chunki bu banklarning raqobatbardosh pozitsiyasiga taʼsir qiladi8.

Ayrim olimlar fikricha, banklarning ustavi yoki nizomini oʻzgartirishi ham ularning reytingiga taʼsir qilishi 
mumkin. “Ustav oʻzgarishlaridan soʻng banklar yanada qulay reytinglarni olishadi. Ushbu natijalar shuni 
koʻrsatadiki, banklar ustavga oʻzgartirishlar kiritish orqali reytinglarni arbitraj qilishlari mumkin va yangi banklarni 
oʻzlari nazorat qilayotgan shunga oʻxshash banklarga qaraganda yaxshiroq baholash orqali banklar uchun 
raqobatlashayotgan tartibga solish organlariga mos keladi”. Tadqiqotchilar banklardagi reyting standartini 
uchta yoʻnalishda muhokama qilish zarurligini taʼkidlaydilar: emitent reytinglari, individual reytinglar va davlat 
tomonidan qoʻllab-quvvatlash reytingi9.

Harald Howe va boshqalar tomonidan oʻtkazilgan tadqiqotlarda “yirik banklar oʻrtacha hisobda koʻproq ijobiy 
bank reytinglarini olishadi, ayniqsa bank muhim sekyuritizatsiya biznesini taqdim etadigan agentlikdan. Ushbu 
raqobatbardosh buzilishlar iqtisodiy ahamiyatga ega va ‘muvaffaqiyatsiz boʻlish uchun juda katta’ banklarning 
mavjudligini davom ettirishga yordam beradi. Shuningdek, umuman olganda, investitsiya darajasidagi banklar 
uchun Bazel kelishuvlari tomonidan tavsiya etilgan tavakkalchilikning differensial ogʻirliklari defoltning empirik 
ehtimoli bilan sezilarli darajada bogʻliq emasligini koʻrsatdi”10.

Reyting agentliklariga reyting koʻrsatkichini aniqlab berish uchun murojaat qilmagan, biroq faoliyatiga oid 
maʼlumotlarni keng koʻlamda oshkor etish siyosatini davom ettirayotgan tijorat banklari yuqori reyting darajasini 
olishda katta yutuqlarga erishishi mumkinligi aytilgan. Pagano va boshqalar ilmiy maqolada moliya hisobotlari 
maʼlumotlari asosida ishlab chiqilgan reyting koʻrsatkichlarining oʻzgarishi boʻyicha prognozlar tadqiq qilingan. 
Mualliflar quyidagi fikrlarni keltirib oʻtadilar11:

Reyting koʻrsatkichi pasayishidan koʻra uning oʻsishini bashorat qilish osonroq;
Bank moliyaviy hisobotlari koʻrsatkichlari oʻzgarishlarni bashorat qilishda katta ahamiyatga ega, biroq 

uning ahamiyati katta va kichik banklar uchun har xil;
Moliyaviy hisobot koʻrsatkichlari moliya bozorlarida faoliyat yurituvchi moliya institutlariga qaraganda 

anʼanaviy qarz-kredit amaliyotlari bilan shugʻullanuvchi banklarning reyting koʻrsatkichlari oʻzgarishi istiqbollarini 
aniqroq bashorat qilish imkoniga ega.

Reyting agentliklari oʻrtasidagi raqobat muhiti ham reyting sifatiga oʻz taʼsirini koʻrsatishi mumkin. Ushbu 
masala Bolton va boshqalar ilmiy ishlarida ham oʻrganib chiqilgan12.

Yuqorida keltirib oʻtilgan tadqiqotlarda asosiy masala tijorat banklarini reytingini tuzishda qanday 
koʻrsatkichlarni olish yoki ulardan foydalanishda amalga oshirilishi zarur boʻladigan mexanizmlar keltirilgan. 
Shuning bilan birga, tijorat banklarini raqobat bozorida haqiqiy reytingini yaratishda ularning koʻrsatkichlariga 
taʼsir qilishi mumkin boʻlgan barcha omillarni hisobga olish muhim ekanligini koʻrish mumkin.

T A D Q I Q O T  M E T O D O L O G I YA S I
Tijorat banklari reytingini tuzishda ularning barcha koʻrsatkichlarini hisobga olish orqali aniq metodologiya 

yaratish, ularning raqobat bozoridagi holatini toʻliq va aniq baholash imkonini beradi.

8	 Marcelo Rezende, 2014. “The Impact of Bank Charter Changes on Supervisory Ratings,” Finance and Economics Discussion Series, 
2014-2020, Board of Governors of the Federal Reserve System (USA).

9	 Yu-Li Huang, Chung-Hua Shen & Kun-Li Lin, 2022. “ Has the Bank Rating Standard Changed Since the Crisis? “, Review of 
Quantitative Finance and Accounting, Springer, vol. 58(4), pages 1617–1663, May.

10	 Harald Howe, Sam Langfield and David Marquez-Ibanez, 2013. “Bank ratings: what determines their quality? [Banking Risk During 
the Financial Crisis: Do Business Models Matter? , Economic Policy, CEPR;CES;MSH, vol. 28(74), pages 289–333.

11	 Pagano, M. and P. Volpin (2010). ʻCredit ratings failures and policy optionsʻ, Economic Policy, 62, 401-431.
12	 Bolton, P., X. Freixas and J. Shapiro (2012). ʻThe credit ratings gameʻ, Journal of Finance, 67(1), 85-112.

T A H L I L  V A  N A T I J A L A R
Tijorat banklari reyting tizimini aniqlash orqali ularning bir qancha koʻrsatkichlarini bilib olish mumkin. 

Jumladan, likvidlik riskini boshqarish haqida gap ketganda, bank reytinglarini tushunish juda muhimdir. Bank 
reytinglari bankning moliyaviy holati va noqulay bozor sharoitlariga bardosh bera olish qobiliyati haqida 
tushuncha beradi. Investorlar, tartibga soluvchilar va mijozlar koʻpincha ongli qarorlar qabul qilish uchun 
bank reytinglaridan foydalanadilar. Yuqori reytingga ega boʻlgan bank moliyaviy barqaror hisoblanadi va past 
reytingga ega boʻlgan bankka qaraganda investorlar va mijozlar uchun kamroq xavf tugʻdiradi.

Bank reytinglari — bu bankning moliyaviy kuchi va kredit qobiliyatini baholash. Ushbu reytinglar Fitch 
Ratings (Fitch), Moodyʼs Investors Service (Moodyʼs) va Standard & Poorʼs (S&P) kabi mustaqil reyting 
agentliklari tomonidan beriladi. Reyting agentliklari bankning moliyaviy hisobotini, kapital yetarliligi, risklarni 
boshqarish va boshqa omillarni tahlil qilgan holda reyting beradi.

Bank reytinglari turli manfaatdor tomonlar, jumladan investorlar, tartibga soluvchilar va mijozlar tomonidan 
qoʻllaniladi. Investorlar oʻz investitsiyalari boʻyicha ongli qarorlar qabul qilish uchun reytinglardan foydalanadilar. 
Yuqori reyting bankning kamroq xavfli ekanligini va investitsiyalardan yaxshi daromad keltirishi mumkinligini 
koʻrsatadi. Regulyatorlar banklarning moliyaviy barqarorligini nazorat qilish va kerak boʻlganda tegishli 
choralarni koʻrish uchun reytinglardan foydalanadilar. Mijozlar esa depozitlari va investitsiyalarining xavfsizligi 
va ishonchliligini baholash uchun reytinglarga tayanadilar.

Reyting agentliklari bankning moliyaviy holatini baholash uchun turli reyting shkalalaridan foydalanadilar. 
Eng koʻp qoʻllaniladigan reyting shkalalari uzoq muddatli va qisqa muddatli reyting shkalalaridir. Uzoq muddatli 
reyting bankning uzoq muddatda moliyaviy majburiyatlarini bajarish qobiliyatini baholaydi, qisqa muddatli 
reyting esa bankning qisqa muddatda oʻz majburiyatlarini bajarish imkoniyatini koʻrsatadi.

Bank reytingiga bir qancha omillar taʼsir qiladi, jumladan kapital yetarliligi, aktivlar sifati, boshqaruv sifati, 
daromad va likvidlik. Masalan, kapitali va daromadi yuqori boʻlgan bank yuqori reytingga ega boʻlishi mumkin, 
aktivlar sifati past va boshqaruvi zaif bank esa past reyting oladi.

Reyting agentliklari banklarga reyting berishda turli toifalardan foydalanadilar. Eng koʻp ishlatiladigan 
reyting toifalari investitsiya darajasi va investitsion boʻlmagan darajadir. Investitsiya darajasidagi reytinglar 
moliyaviy barqaror deb topilgan va investorlar hamda mijozlar uchun kamroq xavf tugʻdiradigan banklarga 
beriladi. Investitsion boʻlmagan reytinglar esa yuqori xavf tugʻdirishi mumkin boʻlgan, nisbatan xavfli banklarga 
beriladi.

Investorlar, tartibga soluvchilar va mijozlar oʻz investitsiyalari boʻyicha asosli qarorlar qabul qilish, 
banklarning moliyaviy barqarorligini kuzatish hamda depozitlar va investitsiyalar xavfsizligini baholash uchun 
bank reytinglaridan foydalanadilar (1-rasm).

1-rasm. Bank reytinglarining turli jihatlari13

Banklarga sarmoya kiritish haqida gap ketganda, bank reytinglarini tushunish juda muhimdir. Bank 
reytinglari bankning moliyaviy mustahkamligi va barqarorligini baholash imkonini beradi hamda investorlar 
uchun qimmatli tushunchalarni beradi.

Bank reytinglarini tushunish uchun baʼzi asosiy fikrlar (2-rasm):

13	  Muallif ishlanmasi

2-rasm. Bank reytingidan foydalanish omillari14

Umuman olganda, bank reytinglarini tushunish bank sektoriga sarmoya kiritmoqchi boʻlgan investorlar 
uchun qimmatli tushunchalarni beradi. Biroq, reytinglar jumboqning faqat bir qismi ekanligini unutmaslik kerak, 
va investorlar investitsiya qarorlarini qabul qilishda turli omillarni hisobga olishlari zarur.

Moliyaviy institutning holati va uning xavf-xatarlarga qarshi turish qobiliyatini baholashni istaganlar uchun 
bank reytinglarini tushunish juda muhimdir. Bank reytinglari bankning moliyaviy mustahkamligini koʻrsatuvchi 
koʻrsatkich boʻlib, ular bankning moliyaviy faoliyati, kapitalning yetarliligi, aktivlar sifati, likvidligi va boshqaruv 
sifatini baholovchi kredit reyting agentliklari tomonidan belgilanadi. Ushbu reytinglar investorlar, tartibga 
soluvchilar va maʼlum bir bank bilan biznes yuritish xavfini baholashni xohlaydigan mijozlar uchun muhim 
vositadir.

1. Kredit reyting agentliklari (KRA) bank reytinglarini belgilaydilar va ular AAA dan D gacha boʻlgan reyting 
shkalasidan foydalanadilar. AAA eng yuqori reyting boʻlib, bankning defolt xavfi juda past ekanligini koʻrsatadi. 
D esa eng past reyting boʻlib, bank allaqachon oʻz majburiyatlarini bajarmaganligini bildiradi.

2. Bank reytinglari mukammal emas va ular bankning kelajakdagi faoliyatining kafolati emas. Bank reytingi 
pasayishi mumkin va bu turli sabablarga koʻra sodir boʻlishi mumkin, masalan, iqtisodiy sharoitlar, qoidalardagi 
oʻzgarishlar yoki notoʻgʻri boshqaruv qarorlari.

3. Investorlar maʼlum bir bankning qarziga yoki kapitaliga sarmoya kiritish toʻgʻrisida qaror qabul qilish 
uchun bank reytinglaridan foydalanadilar. Misol uchun, agar bank yuqori reytingga ega boʻlsa, bu uning kamroq 
xavfli ekanligini anglatadi va shuning uchun investorlar uning qarziga yoki kapitaliga sarmoya kiritish ehtimoli 
koʻproq boʻladi.

4. Regulyatorlar banklarning moliyaviy holatini kuzatish va ularning kapitaliga boʻlgan talablarni aniqlash 
uchun bank reytinglaridan foydalanadilar. Agar bank past reytingga ega boʻlsa, bu uning koʻproq xavfli ekanligini 
bildiradi va regulyatorlar xavfni kamaytirish uchun undan koʻproq kapitalga ega boʻlishni talab qilishlari mumkin.

5. Mijozlar oʻz omonatlari xavfsizligini baholash uchun bank reytinglaridan foydalanadilar. Agar bank yuqori 
reytingga ega boʻlsa, bu uning muvaffaqiyatsiz boʻlish ehtimoli kamroq ekanligini bildiradi va shuning uchun 
mijozlar oʻz pullarini oʻsha bankka qoʻyish ehtimoli koʻproq boʻladi.

Bankni tanlashda koʻplab omillarni hisobga olish kerak. Eng muhimlaridan biri — bank reytingi. Bank 
reytinglari bankning moliyaviy mustahkamligi va barqarorligini baholash imkonini beradi hamda bank pulingizni 
depozit qilish uchun xavfsiz joy ekanligini aniqlashga yordam beradi. Ammo bank reytinglari aslida nimani 
anglatadi va moliyaviy masalalarda ongli qarorlar qabul qilish uchun ulardan qanday foydalanish mumkinligi 
ham investorlar tomonidan tushunilishi lozim.

3-rasm. Bank reytingini aniqlash algoritmi15

14	  Muallif ishlanmasi
15	  Muallif ishlanmasi

Bank reytinglari asoslarini tushunish: Bank reytinglari odatda Fitch Ratings (Fitch), Moodyʼs Investor 
Services (Moodyʼs) va Standard and Poorʼs (S&P) kabi mustaqil reyting agentliklari tomonidan beriladi. 
Ushbu agentliklar bankning moliyaviy quvvatini uning kapitallashuvi, likvidligi va aktivlar sifati kabi omillarni 
oʻrganish orqali baholaydilar. Baholar odatda harf ko‘rinishida ifodalanadi: AAA eng yuqori baho, D esa eng 
past hisoblanadi.

Bank reytinglarining omonatchilarga taʼsiri: Agar bank past reytingga ega boʻlsa, bu uning muvaffaqiyatsizlik 
xavfi ostida ekanligidan dalolat berishi mumkin, bu esa omonatchilarning mablagʻlarini xavf ostiga qoʻyishi 
mumkin. Baʼzi hollarda, omonatchilar reytingi past boʻlgan bank bilan biznes qilishni tanlasa, yuqori toʻlovlarni 
toʻlashlari yoki pastroq foiz stavkalarini qabul qilishlari talab qilinishi mumkin.

Bank reytingini baholashda eʼtiborga olinadigan omillar: Birinchidan, tashkilot reytingni bergan agentlikni 
hisobga oladi. Turli agentliklar bankning moliyaviy quvvatini baholash uchun turli mezon va metodologiyalardan 
foydalanadi, shuning uchun ular orasidagi farqni tushunish muhimdir. Shuningdek, tashkilot aniq reytingning 
oʻziga, shuningdek, har qanday sharh yoki tahlilga qaraydi. Bu esa bankning moliyaviy ahvoli va yuzaga kelishi 
mumkin boʻlgan risklar haqida toʻliqroq tasavvur hosil qilish imkonini beradi.

Yuqorida taʼkidlanganidek, bank reytingi moliyaviy va sifat koʻrsatkichlarini umumlashtiruvchi empirik hisob-
kitoblar yoʻli bilan aniqlanadi. Ushbu model miqdoriy maʼlumotlarni har tomonlama baholash va ichki hamda 
tashqi omillarni koʻrsatib beruvchi AHP uslubiga asoslangan.

Modellashtirish jarayoni:
Dastlab, 17 ta Oʻzbekiston tijorat banklaridan iborat roʻyxat tuziladi. Bu tanlangan 17 ta bank barcha zarur 

maʼlumotlarga ega va xalqaro reyting olgan. Shuni taʼkidlash kerakki, Oʻzbekistonning barcha tijorat banklari 
xalqaro reyting koʻrsatkichiga ega. Ushbu 17 ta tijorat banklarning 2019–2022-yillarga tegishli moliyaviy 
hisobotlari, shuningdek, 3 ta xalqaro reyting agentliklari tomonidan berilgan reyting baholari tahlilga kiritiladi. 
Bank maʼlumotlarini oshkora etmaslik majburiyati tufayli bank reytingi va maʼlumotlari raqamlarda namoyish 
etilmaydi.

Raqamlar bilan masshtablashtirishdan foydalanish oqlanadi, chunki tahlil kam sonli banklar ustida amalga 
oshiriladi. Berilgan reyting koʻrsatkichining raqamli qiymati mustaqil oʻzgaruvchini tashkil etadi. Ahbor-reyting 
agentligi tomonidan taqdim etilgan bank hisobining moliyaviy koʻrsatkichlari tushuntiruvchi oʻzgaruvchilar 
sifatida qaraladi. Barcha oʻzgaruvchilar miqdoriy qiymatga ega.

Modeldagi mustaqil oʻzgaruvchilar:
- act_vol – bank aktivlari hajmi;
- own_cap – xususiy kapital;
- cred_portf – kreditlar portfeli;
- cred_vol – muddati uzaytirilgan kreditlar hajmi;
- inv_portf – investitsiyalar portfeli hajmi;
- firm_dep – yuridik shaxslarning omonatlari;
- ind_dep – jismoniy shaxslarning omonatlari;
- net_profit – jami yillik sof foyda;
- act_profit – bank aktivlari rentabelligi;
- owncap_profit – xususiy kapital rentabelligi.
Mustaqil oʻzgaruvchilarning cheklangan miqdori banklar faoliyatiga oid boshqa turdagi maʼlumotlarni 

topishning qiyinligi bilan izohlanadi. Modeldagi oʻzgaruvchilarning logarifmik shakli miqdoriy qiymatlarni foiz 
birligiga oʻtkazish orqali harakaterlanadi. Ayrim mustaqil oʻzgaruvchilar Dickey-Fuller testi va korellyatsion tahlil 
jarayonida noaniq qiymatlar bergani sababli modelga kiritilmadi.

Quyidagi jadval 2019–2022-yillardagi bank reytinglarini ekonometrik modellashtirish natijalarini koʻrsatadi. 
Jadval mustaqil oʻzgaruvchilarning 5–10% darajadagi ishonchlilik koeffitsientlarini oʻz ichiga oladi (1-jadval).

 
1-jadval. 2019-2022-yillardagi bank reytinglarini ekonometrik modellashtirish natijalari

№ Oʻzgaruvchilar Tushuntirish nisbati
1. cred_portf/own_cap 7,012%
2. log(firm_dep) 9,256%
3. log(ind_dep) 6,746%
4. log(inv_portf) - 9,062%
5. log(net_porfit) 3,138%
6. owncap_profit 0,187%
7. act_profit 4,973%
8. boshqalar 78,459%

Jadvaldan koʻrishimiz mumkinki, barcha koʻrsatkichlarning tushuntirish imkoniyati past. Bu holat oldindan 
maʼlum edi, chunki modelga iqtisodiy nazariyaga koʻra faqat bogʻliq va mavjud maʼlumotlarga eng mos keluvchi 
oʻzgaruvchilar kiritilgan. Tanlangan oʻzgaruvchilar faqat moliyaviy hisobotlar maʼlumotlari asosida hisoblangan; 
boshqa ichki va tashqi omillar hisobga olinmagan. Biroq, reyting agentliklari ichki va tashqi omillarni ham hisobga 
oladi. Moliyaviy omillarni aniqlash bank boshqaruvchilari uchun reytingni oshirish imkoniyatlarini yaratadi. Agar 
ular reyting agentliklari qaysi omillarni hisobga olishini bilganida, aynan shu yoʻnalishda barcha resurslarini jalb 
qilgan boʻlar edi.

Modelning R² koeffitsienti 0,78 ga teng deb olindi, bu modeldagi iqtisodiy oʻzgaruvchilar oʻrtasidagi yaqinlikni 
koʻrsatadi. Turli tartibli omillar bilan modellarning R² statistikasi taqqoslanganda, odatda qabul qilingan nisbat 
0,61 ga teng bo‘lishi tavsiya etiladi. Kvadrat qoldiqlarning yigʻindisi regressiyada eng kichik qiymat sifatida 
olinadi, regressiyaning standart xatoligi esa 0 ga eng yaqin deb qabul qilinadi. F-statistics esa regressiyaning 
ishonchliligi va aniqligini xarakterlovchi eng muhim omil hisoblanadi. OLS modeli eng kichik qiymat shartida 
Akaike info mezoni, Schwarz mezoni, Hannan-Quinn mezoni asosida tanlangan. Durbin-Watson statistikasi 
ideal mezon sifatida qabul qilindi. OLS bilan hisoblangan regression tahlil Gaus-Markov va boshqa mavjud 
tahlillar bilan tekshirilgan.

Oʻzbekiston tijorat banklari maʼlumotlarini tahlil qilish natijasida quyidagi xulosalarga keldik:
- Tanlangan oʻzgaruvchilar bank reyting koʻrsatkichlari sifatini aniqlaydi va modelda hisobga olingan omillar 

bank reytingini oʻrtacha 78,5% gacha tushuntiradi;
- Oʻzbekiston sharoitida, yuridik va jismoniy shaxslar omonatlari qancha koʻp boʻlsa, bankning kredit 

reytingi shuncha yuqori boʻladi;
- Bank balansidagi korxonalar va boshqa qimmat baholi qogʻozlar har doim foyda keltirmaydi. Bank 

investitsiyalar portfeli yuqori boʻlsa, bu past reyting koʻrsatkichiga olib keladi;
- Tijorat banklari kredit portfelining xususiy kapitalga nisbati qanchalik baland boʻlsa (taʼsir darajasi ≈ 

7,012%), bank reytingi shunchalik yuqori boʻladi;
- Bankning yillik sof foydasi hajmining 3% gacha oʻsishi keyingi yil bank reytingiga taʼsir koʻrsatadi;
- Reytingga umumiy pul aylanmasidagi xususiy kapital hajmi taʼsir qilmaydi;
- Aktivlar sifati va ularning rentabelligi reyting belgilashda eng taʼsirli omillardan biri sanaladi.
Tavsiya va xulosalar:
1.Banklar aholining va, asosan, yuridik shaxslarning boʻsh mablagʻlarini jalb qilishni davom ettirishlari 

kerak;
2. Qisqa muddatli joriy aktivlar hajmi qancha koʻp boʻlsa, bank daromadi va reytingi shuncha yuqori boʻladi;
3. Korxonalar qimmatli qogʻozlariga koʻp investitsiya kiritish va fond bozorida faoliyat yuritish tavsiya 

etilmaydi; anʼanaviy bank faoliyati bilan shugʻullanish samaraliroq.
Hozirgi vaqtda bank sohasida CAMELS kabi moliyaviy barqarorlik tizimlari mavjud, biroq baʼzi dalillar 

islom banklari muhitida tizimlarning samarali emasligini koʻrsatadi. Eron banklarida moliyaviy barqarorlikka 
taʼsir qiluvchi omillar 382 nafar bank ekspertlarining fikri asosida baholangan. Tadqiqot soʻrovnomalar orqali 
maʼlumot yigʻish usuli bilan amalga oshirilgan, tahlil tavsifiy-korrelyatsiya metodi, R-test dasturi va tasdiqlovchi 
omillar tahlili yordamida olib borilgan. Yuqori darajali bank menejerlari koʻrsatkichlarni baholash uchun TOPSIS 
usulidan foydalangan.

Natijalar shuni koʻrsatadiki, kapitalning yetarliligi, aktivlar sifati, rentabellik, likvidlik, boshqaruv sifati, bozor 
tavakkalchiligi, islom bank ishlari, korporativ boshqaruv va texnik-iqtisodiy imkoniyatlar banklarning moliyaviy 
barqarorligiga taʼsir qiladi. Likvidlik va rentabellik indekslari eng katta taʼsir ko‘rsatgan omillardan hisoblanadi.

Banklar iqtisodiyotda pul muomalasi va jamiyat boyligida hal qiluvchi rol oʻynaydi, shuning uchun samarali 
bank faoliyati turli tarmoqlarning oʻsishiga hamda mahsulot sifati va miqdorining yaxshilanishiga sezilarli taʼsir 
koʻrsatadi (2-jadval).

2-jadval. Tijoratning moliyaviy barqarorlik koʻrsatkichlarini modellashtirish va baholash16

№ Mualliflar CAMELS Islom Qoidalar Korporativ 
boshqaruv

1. Shaddady&Moore (2019) *
2. Trivedi & Elahi (2015) *
3. Ifeacho & Ngalawa (2014) *
4. Roman & Sargu(2013) *
5. Sarker (2006) * *

16	  https://ratings.moodys.com/api/rmc-documents/71997

6. Lackman (2014) * *
7. Muljawan (2007) * *
8. Anginer et al. (2018) * *
9. Bodellini (2018) * *

10. Mayes et al. (2001) * *
11. Muhmad & Hashim (2017) * *
12. Noman et al. (2018) *

13. Barth et al. (2001, 2006, 
2008, 2013) *

14. Beck et al. (2013) *
15. Laeven & Levine (2009) *
16. Abdul Karim et al. (2019) *

Shunga qaramay, kam sonli tadqiqotlar moliyaviy barqarorlikning moliya tizimining boshqa tarmoqlari — 
xususan, bank tizimi, uning kapitali, qarzlari va boshqa moliyaviy ko‘rsatkichlar barqarorligining qo‘shimcha 
mahsuloti ekanligini taʼkidlaydi. Akademik tadqiqotlarda bank barqarorligini o‘lchash uchun odatda Z-score 
ko‘rsatkichidan foydalaniladi. Bu indeks bankning oʻzgaruvchanlik darajasi, rentabellik va leverage (qarzga 
bog‘liqlik) ko‘rsatkichlariga nisbatan to‘lovga layoqatsizlikdan qancha masofada ekanligini baholaydi. Shu bilan 
bank barqarorligini oddiy va aniq tarzda o‘lchash imkonini beradi.

Amaliyotda bank barqarorligini baholashda ikki tomonlama bank tizimining markaziy banklari tomonidan 
tayyorlangan hisobotlar tahlil qilinadi. Natijalar shuni koʻrsatadiki, faqat baʼzi markaziy banklar islom banklari 
barqarorligini alohida nazorat qiladi, aksariyat eʼtibor esa umumiy tizim — yaʼni anʼanaviy banklarga qaratilgan.

Tijorat banklari reyting tizimini mukammal shakllantirish uchun qaysi koʻrsatkichlardan foydalanish 
maqsadga muvofiq ekanligini aniqlash maqsadida Delfi usuli qo‘llanildi. Ushbu usul orqali ekspertlarga 
soʻrovnoma yuborilib, reytingni shakllantirishda muhim omillarni aniqlash so‘raldi. Savol varianti quyidagicha 
tashkil etildi:

“Tijorat banklari reytingini aniqlashda banklarga qaysi omillar muhimligiga qarab baholaysiz?”
Ekspertlar barcha yo‘nalishlarni ustuvorlik tartibida baholab chiqdi, so‘ng Delfi metodining konkordatsiya 

koeffitsiyenti yordamida javoblar yagona bahoga keltirildi. Bu usul bank reytingini belgilashda eng muhim 
omillarni aniqlash va ularni ilmiy asos bilan tartiblash imkonini beradi (3-jadval).

3-jadval. Tijorat banklari reytingini aniqlashda banklarga qaysi omillar muhimligiga qarab baholab bering?
№ Yoʻnalishlar
1. Bank sof foydasi
2. Bank xarajatlari
3. Malakali kadrlar
4. Sifatli xizmat
5. Moliyaviy instrumentlar
6. Bank aktivlari
7. Bank majburiyatlari
8. Ishonchli mijoz
9. Zamonaviy boshqaruv

10. Kuchli raqobat

Konkordatsiya koeffitsiyenti baholash formulasi quyidagicha topiladi.
Odatda ekspertlarning guruhlardagi soni 7 tadan 20 tagacha boʻlishi maqsadga muvofiq deb hisoblanadi. 

Baʼzan bu miqdor 10 tadan 30 tagacha ham boʻlishi mumkin. Juda kam miqdordagi ekspertlar soni ishonchsiz 
natijalarni keltirib chiqarsa, juda koʻp miqdordagi ekspertlar soni esa tashkiliy xarakterdagi muammolarni keltirib 
chiqaradi. Shuning uchun ekspertlar sonining zaruriy miqdorini aniqlashda quyidagi tengsizlikdan foydalanish 
tavsiya etiladi17:

17	  https://uzbridge.eyuf.uz/maqolalar/Sabirov_X_2020_2-son.pdf 

  (1)
Bunda 𝑚∗ – nomzodlarning umumiy soni, 𝑄𝑚𝑎𝑥 – kompetentlik koeffitsiyentining maksimal qiymati, 𝑄𝑖 – 𝑖 

– ekspertning kompetentligi. 
Agar mutaxassis-ekspertlar tomonidan baholanayotgan obyektlarga qoʻyilgan baholar ustma-ust tushsa, u 

holda konkordatsiya koeffitsiyenti quyidagicha aniqlashgan Jilyakova va Larin 18:

   (2)
Amaliyotda 𝑚 > 7 boʻlsa, u holda konkordatsiya koeffitsiyentining ahamiyatliligini baholash uchun x2- mezon 

qabul qilishgan Galinovskiy, Samsonov va boshqalar19. x2 - taqsimot 𝑣 = 𝑚 − 1 erkinlik darajasi bilan quyidagi 
qiymatni qabul qiladi:

   (3)
Agar 𝑊 > x2 boʻlsa, ekspertlar fikrining kelishuvchanlik darajasi oʻrinlidir, aks holda bunday kelishuvchanlik 

ahamiyatsiz boʻlib chiqadi. Yuqorida keltirilgan tijorat banklari reytingini aniqlashda banklarga qaysi omillar 
muhimligiga qarab baholab bering? Jadval maʼlumotlaridan foydalangan holda turli banklardan sohaga taaluqli 
boʻlgan 20 ta ekspert javoblari asosida quyidagi javdal maʼlumotlariga ega boʻlamiz (4, 5-jadval).

4-jadval. Tijorat banklari reytingini aniqlashda banklarga qaysi omillar muhimligiga qarab baholab bering? 
soʻrovnomasi boʻyicha ekspertlar tomonidan qoʻyilgan baholash ballari

№ Omillar
Ekspertlar Rangi Kvad

m1 m2 m3 m4 m5 m6 m7 m8 m9 m10 m11 m12 m13 m14 m15 m16 m17 m18 m19 m20

1. n1 10 2 3 9 7 3 4 3 10 10 6 1 7 1 2 2 3 10 6 3 102 10404

2. n2 9 3 5 1 8 2 5 2 2 9 5 5 8 2 5 5 2 4 5 2 89 7921

3. n3 8 5 6 4 9 1 6 6 3 8 4 9 9 3 8 8 5 7 4 5 118 13924

4. n4 7 6 8 2 4 6 1 5 6 5 9 3 4 4 9 9 6 8 3 6 111 12321

5. n5 6 7 9 3 5 5 2 9 5 6 8 5 5 5 6 6 9 9 2 9 121 14641

6. n6 5 1 10 5 6 4 3 8 4 2 7 7 6 6 3 3 8 5 1 8 102 10404

7. n7 4 8 4 7 1 9 10 7 7 3 3 8 1 7 1 1 7 6 10 7 111 12321

8. n8 3 9 7 6 2 8 7 4 8 1 2 2 2 8 4 4 4 2 7 4 94 8836

9. n9 2 10 1 8 3 7 8 1 9 4 10 10 10 9 7 7 1 3 8 1 119 14161

10.  n10 1 4 2 10 10 10 9 10 1 7 1 5 3 10 10 10 10 1 9 10 133 17689

Summasi 1100 122622

18	 Jilyakova Ye.V., Larin S.N. (2009) Metodы i priyemы provedeniya nezavisimoy ekspertizы. Vestnik VGU, 2(Ekonomika i upravleniye), 
p. 113.

19	 Galinovskiy A.L., Samsonov K.S. i dr. (2017) Sravneniye razlichnыx metodov kontrolya i diagnostiki kachestva keramiki metodom 
ekspertnogo otsenivaniya Innovatsiya i ekspertiza, 1(19), p. 68.

5-jadval. Tijorat banklari reytingini aniqlashda banklarga qaysi omillar muhimligiga qarab baholab bering?
№ Yoʻnalishlar Oʻrni
1. Bank sof foydasi 102
2. Bank xarajatlari 89
3. Malakali kadrlar 118
4. Sifatli xizmat 111
5. Moliyaviy instrumentlar 121
6. Bank aktivlari 102
7. Bank majburiyatlari 111
8. Ishonchli mijoz 94
9. Zamonaviy boshqaruv 119

10. Kuchli raqobat 133

Yuqorida keltirilgan 4 formuladan foydalangan holda konkordatsiya koeffitsiyentini hisoblab topamiz. 
Buning uchun barcha omillar boʻyicha rangini hisoblab topamiz. Jumladan, birinchi omil boʻyicha ekspertlar 
tomonidan berilgan oʻrinlar soni qoʻshib chiqiladi. 

Xuddi shunday holatda qolgan omillar rangi hisoblab topiladi. Ularning umummiy yigʻindisini hisoblab 
topamiz. 

Ranglar kvadratlarini topib, ularning yigʻindisini hisoblaymiz.

𝑆- konkordatsiya koeffitsiyentidagi miqdoriy kattalikni hisoblab topamiz:

Yuqoridagi maʼlumotlar asosida konkordatsiya koeffitsiyentini hisoblaymiz. Buning uchun 4 formuladan 
foydalanamiz.

Xarringtonning verbal-sonli shkalasi boʻyicha kelishuvchanlik juda yuqori ekanligi aniqlandi. Amaliyotda 𝑚 
> 7 boʻlgani uchun konkordatsiya koeffitsiyentining ahamiyatliligini baholash uchun x2- mezondan foydalanamiz.

Ishonchlilik jadvali boʻyicha yaʼni (α=0,05 qiymatida V=10-1=9) qiymatida  ga teng. 

Demak,  oʻrinli boʻlib, oʻtkazilgan soʻrovnoma boʻyicha ekspertlar fikri ishonchli ekanligini 
bildiradi.

Ekspertlar tomonidan berilgan maʼlumotlar asosida omillar rangi diagrammasini tuzib olamiz (3-rasm).

3-rasm. Tijorat banklari reytingini aniqlashda banklarga qaysi omillar muhimligiga qarab baholab bering? 
soʻrovnomasi boʻyicha shakllantirilgan diagramma20.

20	  Muallif tomonidan ishlab chiqilgan.

Diagramma maʼlumotiga koʻra ekspertlar fikricha tijorat banklari reytingini aniqlashda banklarga qaysi 
omillar muhimligi uchun eng birinchi omil bu bank xarajatlari (89) ekanligi qayd etilgan. Ikkinchi muhim omil 
sifatida ishonchli mijoz (94) boʻlsa, uchinchi omil sifatida bank aktivlari (102) ekanligi keltirilgan.

Ekspertlar fikricha banklarda tijorat banklari reytingini aniqlashda banklarga qaysi omillar muhimligi ushbu 
koʻrsatkichlar deb hisoblaydilar (4-rasm).

4-rasm. Tijorat banklari reytingini aniqlashda banklarga qaysi omillar muhimligi (ekspertlar fikri)

Ekspertlar fikricha, tijorat banklari reytingini aniqlashda muhim omillar quyidagicha tartiblangan: bank 
foydasi (102) to‘rtinchi omil, sifatli xizmat (111) beshinchi omil, zamonaviy boshqaruv (119) esa oltinchi omil 
sifatida ko‘rsatildi.

X U L O S A  V A  T A K L I F L A R
Oʻzbekiston tijorat banklari maʼlumotlari tahlili asosida quyidagi xulosalarga kelindi:
- Tanlangan oʻzgaruvchilar banklarga berilgan reyting koʻrsatkichlarini tushuntirishda muhim bo‘lib, 

modeldagi omillar bank reytingining taxminan 78,5% ga tushuntiradi;
- Oʻzbekiston sharoitida, bankdagi yuridik va jismoniy shaxslar omonatlari hajmi qancha katta bo‘lsa, 

bankning kredit reytingi shuncha yuqori bo‘ladi;
- Bank balansidagi korxonalar va boshqa qimmatbaho qog‘ozlar har doim foyda keltirmaydi. Investitsiyalar 

portfeli yuqori bo‘lsa, bu past reyting ko‘rsatkichiga olib kelishi mumkin;
- Tijorat banklari kredit portfelining xususiy kapitalga nisbati qanchalik baland bo‘lsa (taʼsir darajasi ≈ 

7,012%), bank reytingi shunchalik yuqori bo‘ladi;
- Bankning yillik sof foydasi hajmi 3% ga oshsa, bu keyingi yilgi reytingga sezilarli taʼsir ko‘rsatadi;
- Reytingga umumiy pul aylanmasida bankning mavjud xususiy kapital hajmi taʼsir qilmaydi;
- Aktivlar sifati va ularning rentabelligi reyting belgilashda eng taʼsirli omillardan hisoblanadi.
Tadqiqot natijalariga asoslanib, Oʻzbekiston tijorat banklari uchun quyidagi tavsiyalar ishlab chiqildi:
1. Banklar aholining va ayniqsa yuridik shaxslarning boʻsh turgan pul mablag‘larini faol jalb etishda davom 

etishlari lozim;
2. Qisqa muddatli joriy aktivlar hajmi qancha ko‘p bo‘lsa, bankning foydasi va reyting ko‘rsatkichlari shuncha 

yuqori bo‘ladi;
3. Banklarga korxonalar qimmatbaho qog‘ozlariga haddan tashqari investitsiya kiritish va fond bozorida 

faoliyat yuritish tavsiya qilinmaydi; buning o‘rniga anʼanaviy bank faoliyati va kredit portfellarini rivojlantirish 
afzal;

4. Delfi usuli natijalariga ko‘ra, tijorat banklari reytingini aniqlashda eng muhim omil bank xarajatlari (89), 
ikkinchi omil ishonchli mijozlar (94), uchinchi omil esa bank aktivlari (102) sifatida belgilangan.

